
	Amcanion y Wers
	Cysylltu gyda'r cwricwlwm

	· Dilyn ac ysgrifennu cyfarwyddiadau i blannu planhigion bach 
· Rhoi a derbyn cyfarwyddiadau llafar i blannu planhigion bach 
	Llythrennedd, Gwyddoniaeth, ABCh 


	Adnoddau 
	Geirfa Allweddol

	Rhawiau bach, menig, planhigion bach mewn hambyrddau, caniau dŵr, labeli planhigion, mygydau (dewisol) 
Canllawiau Gwneud – plannu planhigion bach allan (taflen i’w llwytho i lawr)
Canllawiau Cnwd neu becyn hadau
	Planhigyn bach, gwreiddiau, coesyn, rhaw fach

	Cyflwyniad (10 munud)

	Gwiriwch beth mae’r disgyblion yn ei wybod am iechyd a diogelwch: sut i gerdded o gwmpas yr ardal dyfu mewn ffordd gyfrifol; sut i ddefnyddio offer yn ddiogel, e.e. cadw rhawiau bach yn pwyntio am i lawr, eu rhoi nhw yn y pridd pan nad ydyn nhw’n cael eu defnyddio (5 munud). 
Gêm gynhesu – galwch gyfarwyddiadau, e.e. cerddwch i ochr ogleddol y sied, meimiwch sut rydych chi’n palu gyda rhaw neu raw fach neu’n plannu hedyn (ydyn nhw’n meimio’n gywir ac yn ddiogel?) Mae unrhyw un sy’n methu â dilyn y cyfarwyddiadau allan! 

	Prif Weithgareddau (45 munud)

	Dangoswch y planhigion bach i’r plant a thynnwch eu sylw at wahanol rannau’r planhigyn (gwreiddiau, coesyn, dail…). Trafodwch sut rydych chi’n gwybod pryd bydd planhigyn bach yn barod i’w blannu allan (mae’r gwreiddiau’n dechrau tyfu drwy’r hambwrdd hadau neu’r potyn), a sut byddech chi’n ei dynnu’n ofalus (gwthio o’r gwaelod a dal y planhigyn yn ofalus ar waelod y coesyn). Defnyddiwch y ‘Canllawiau Gwneud’ i fodelu plannu planhigyn bach allan a chyfeiriwch at y cyfarwyddiadau o’r canllawiau cnwd neu o’r pecynnau hadau i weld y pellteroedd plannu. Addaswch y canlynol i weddu i’ch dosbarth ac i’r cymorth sydd ar gael; gwnewch hwn fel carwsél gweithgareddau neu gyfres o sesiynau:
 
Gweithgaredd 1: Dilyn cyfarwyddiadau ysgrifenedig i blannu planhigion bach allan 
Gan ddefnyddio ‘Canllawiau Cnwd’ a ‘Chanllawiau Gwneud’ Trees for Cities i’w harwain, bydd y plant yn gweithio mewn grwpiau bach gyda rolau penodol, e.e. rhywun i balu, i orchuddio’r pridd, i ddyfrio, i blannu eu cnwd, gan ddefnyddio’r derminoleg gywir wrth wneud hynny. 
Gweithgaredd 2: Ysgrifennu cyfarwyddiadau ar gyfer plannu planhigyn bach 
Bydd y plant yn ysgrifennu cyfres o gyfarwyddiadau ar gyfer plannu planhigyn bach allan, gan ddefnyddio’r ‘Canllawiau Gwneud’ i’w helpu. Neu, cuddiwch rywfaint o’r lluniau neu’r testun o’r ‘Canllawiau Gwneud’ i’r plant eu cwblhau i wneud dyddiadur tyfu i’r dosbarth.
Gweithgaredd 3: Cyfarwyddiadau llafar/Datblygu tîm 
Mewn parau, a all y disgyblion gyfarwyddo’u partner o un rhan o’r Ardd Llawn Bwyd i un arall? Ar gyfer grwpiau sy’n dda gyda chyfarwyddiadau, a allan nhw arwain eu partner dros bellter bach mewn mwgwd?

	Plenari (5 munud)

	Pob grŵp i roi cyfarwyddiadau i’w grŵp i roi pethau gadw mewn ffordd ddiogel a synhwyrol. Crynodeb: a all y plant roi cyfarwyddiadau gam-wrth-gam i weddill y dosbarth i feimio’r broses o blannu allan? 

	Estyniad

	Ysgrifennu (neu dynnu llun) cyfres o bethau i’w cofio ac i’w hosgoi wrth afael mewn planhigyn bach (cofiwch afael ynddo’n ofalus, peidiwch â chodi’r planhigyn wrth y coesyn).

